O CAMINO DE FERRO
E A PLANIFICACION TERRITORIAL

De todos € sabido que as grandes
infraestruturas urbanisticas, de abaste-
cemento de augas e depuracion das
residuais, comunicacion telefénica, por
radio ou satélite, producion e subminis-
tracion de enerxia eléctrica e de gas,
transportes terrestres, maritimos ou
aéreos... precisan moitos anos, mesmo
décadas, para se desenvolver. Igualmen-
te cofiecemos os limitados mandatos de
goberno -catro anos- das institucions
estatais, autonomicas ou locais encar-
gadas de levalos adiante.

As infraestruturas precisan dunha
planificacion que dea unha vision xeral
aos problemas que compre dar solucion,
e despois uns longos periodos de pro-
xectos e de obras, comunmente dividi-
dos en fases, que alongan ainda mais os
periodos de dispofibilidade, cando non
se demoran por escaseza financeira.

A impaciencia das xentes, mediati-
zada coa venda politica de prazos mar-
cados polos procesos electorais, son ini-

migos acérrimos ou, cando non, letais,
para o logro dunhas boas infraestrutu-
ras, construidas de modo eficiente e en
prazos razoabeis. E por iso que, as veces,
atopamonos con duplicidade de oferta,
ou coa ausencia da mesma, con obras
pagadas polo dobre do que deberian
custar, e ata con obras inutiles que a
ninguén aproveitan malia o custe
economico, social e ambiental das mes-
mas. A oferta de prazos irreais, por
imposibeis ou utdpicos, € unha mal orde
do dia que serve para enfrontamentos
partidistas, ou para custosos avances,
cando hai que inaugurar porque se
achegan as datas electorais...

Todo o anterior acontece habitual-
mente & costas do pobo e do control dos
cidadans, que confiados no bo facer -
coitadifios - dos seus representantes,
nin sequera poden exercer unha vixilan-
cia minima da marcha dos asuntos, pola
opacidade que practican, en xeral, as
Administraciéns e os cargos publicos
dos diferentes niveis territoriais.

Autoestrada no Ferrol.

Xosé Carlos Fernandez Diaz*

OS INSTRUMENTOS DE
PLANIFICACION TERRITORIAL

Desde hai tempo as Administracions
estatal e autondmica promoven diferen-
tes instrumentos de planeamento que
afectan directamente o territorio da
nosa Comunidade. Tefien que ver co
urbanismo, cos espazos naturais a pro-
texer, co desenvolvemento de comarcas
rurais, coas areas industriais ou loxisti-

“O Plan Estratéxico de Galiza
2010-2014 non contempla
ningunha medida para resolver
deficiencias ferroviarias, nin se
fixan prioridades ou obxectivos
sobre as infraestruturas de
transporte terrestre”

cas, co litoral... Alguns destes plans son
efémeros, duran o que o conselleiro no
cargo, ou cambian de obxectivo e de
ambito cada vez que muda o Goberno.
Da igual o tempo que se leve traballado
nun plan ou os cartos gastados nel.
Cada cambio de reitores politicos supon
un golpe de temon, non vaia ser que se
recofiezan méritos ou acertos aos
gobernantes doutra cor politica. Nou-
tras verbas: estase a exercer un despre-
zo absoluto polos cidadans e unha mal-
versacion de recursos publicos, goberno
tras goberno.

Na actualidade, a Xunta esta a
encher as paxinas da sua web cunha
morea de plans, e no campo do territo-
rio e as infraestruturas non podia ser
menos. A risco de esquecer alguns,
podemos relacionar: o Plan estratéxico
Galicia 2010-2014 (con 5 anos ¢é
estratéxico ou tactico?), as Directrices
de Ordenacion Territorial (mais de 15
anos en reflexion e elaboracion), o Plan
de Ordenacion do Litoral, Impulsa Lugo,
Impulsa Ourense, Plan Ferrol...; o Plan
Agora, para o comercio; Parques edlicos
2010, o Plan Corrector(;?) dos Camifios
de Santiago, os plans de R.D. B.P. Agra-

distrito xermar

Estacion de Cerceda/Meirama, por estas vias pasara o AVE Corufia-Vigo.

ria e Forestal que inclue os Bancos de
Terras e as UXFOR (Unidades de Xestion
Forestal), en proxecto de ser reconverti-
das en SOFOR (Sociedades de Fomento
Forestal)...; o Plan de Xestion de Resi-
duos Sdlidos Urbanos, o Plan MOVE
(Mobilidade e Ordenaciéon Viaria
Estratéxica), etc.

Estes plans, e outros do Estado rela-
tivos as redes de enerxia eléctrica ou de
gas, as bacias hidroldxicas, as estradas e
camifios de ferro (o PEIT), etc., inciden
sobre o noso territorio. E o primeiro que
deberiamos preguntarnos €: estaran
coordinados uns cos outros? Prefiro non
escoitar a resposta, porque cando tiven
que consultar cada un deles para redac-
tar este artigo, ningtin dos plans referi-
dos falaba dos outros!

Existe outra pregunta, se cabe, mais
importante: Os plans que tefien que ver
coas infraestruturas de transporte
terrestre (estradas, autoestradas, vias
rapidas, camifios de ferro convencionais,
linas de alta velocidade...) e que deter-
minan actuacions e melloras destas
comunicacions tefien en conta obxecti-
vos como a mellora da vida no rural, dos
transportes escolares, das conexions cos
poligonos industriais ou areas loxisticas,
o trafico da nosa rede de portos...?

Pois agardo desde hoxe mesmo un
desmentido da Xunta de Galiza, porque
manifesto que, tras a lectura das "debi-
lidades e ameazas” sobre infraestruturas
e transporte, que se detectan na nosa
Comunidade, o Plan Estratéxico de Gali-

cia 2010-2014 non contempla medida
especifica algunha para resolvelas, nin
se fixan prioridades ou obxectivos sobre
as infraestruturas de transporte terres-
tre.

Nas directrices que se proporien para
a ordenacion do territorio neste plan
“estratéxico” non hai unha soa que

“Tampouco as DOT mostran
preocupacion algunha polo
desenvolvemento e crecemento
da rede ferroviaria, ao que se
lle dedica unha paxina. S6
contemplan o incremento dos
servizos ferroviarios nas lifias
actuais”

explicite a mellora das comunicacions
terrestres, cando ben cofiecemos as
carencias que nos afogan, por conxes-
tién na costa e por illamento no interior.

A sinxela mencion aos programas de
gasto de orzamento e aos programas
sectoriais dos xestores da Administra-
cion autondmica € a “proba do nove" de
que este "Plan Estratéxico" é un bluff,
un globo que se enche co que se esta
(ou non se esta) a facer no decurso cotia
das Consellerias.

15 anos ten xa este mozo e ainda
non acadou a maioria de idade para ser
autorizado e presentado en sociedade.

Pensando ben, supofiemos que as premi-
sas e obxectivos que se marcaron o0s
nosos ancestros para a crianza desta
ferramenta de planificacion serian
aggiornados en varias ocasions, pois 0s
cambios acontecidos na nosa Comuni-
dade en case todas as ordes sociais e
econdmicas xa pouco tefien que ver
coas de 1996, ano do “bautizo" do noso
futuro PDOTEG.

Cando un proxecto de Plan leva nos
despachos, nas oficinas das consultoras,
nas comisions de estudo e asesorias 15
anos, ou se planificou moi mal, ou non
sabemos cara a onde encamifarnos,
gastando un precioso tempo e substan-
ciosos cartos. Mentres, os problemas
que pretende solucionar o devandito
plan persisten ou medran. Que non se lle
ocorra ao actual Goberno escudarse nos
tempos de mandato da Oposicion. Os
planeamentos transcendentes que
duran lustros ou décadas tefien que
contar co maioritario apoio do Parla-
mento e levarse a cabo, goberne quen
goberne. Para isto é preciso negociar,
acordar e, chegado o caso, pactar. Qutro
modo de proceder ¢ defraudar aos
cidadans por irresponsabilidade politica
e por malversacion ao erario publico.

Pero, despois de 15 anos, € ainda
mais preocupante observar o que nos
mostra este proxecto de Directrices de
Ordenacion Territorial. Tras ler un vasto
documento de 329 paxinas, chegamos a
conclusiéon de que o territorio camifia
S0, que os diferentes espazos e comarcas
que compofien o pais, ou non tefien pro-
blema algin de comunicacion e de
transporte, ou € que estes asuntos son
considerados miudezas...

As determinacions relativas as estra-
das e as infraestruturas ferroviarias
despachanse nunha soa paxina para
cada unha delas. Calquera podera xulgar
o “valor cuantitativo” (desprezo ou
esquecemento?) que se lle da as vias de
comunicacion para axudar a ordenar,
mellorar a vida dos cidadans, facilitar a
actividade das nosas empresas, protexer
0S NOSOS espazos haturais, ou promover
o turismo nas zonas onde deba estar
orientado.

Como a Xunta de Galiza xa ten un
Plan MOVE integrado, ou non, nestas
directrices de planeamento sobre o
territorio, e conta con suficientes
empresas dedicadas ao transporte de



viaxeiros e de mercadorias por estra-
da, voume referir agora, cualitativa-
mente, as “determinacions relativas as
infraestruturas ferroviarias”. Son unha
recompilacion desordenada e hete-
roxénea de medidas xa cofiecidas e
divulgadas en vinte foros, civis e poli-
ticos, desde hai anos, sobre o que non
se esta a facer ren. Concreto e matizo.
O Estado central esta a levar adiante
un plan - o PEIT- non consensuado
con ninguén, porque os gobernantes,
logo de prometelo, non se atreveron
ou non quixeron pasalo polo manto de
bendicir das Cortes. Pois ben, neste
Plan estan recollidas tres actuacidns
que coinciden con tres determinacidns
do PDOTEG e son relativas as lifias de
alta velocidade, as estacions intermo-
dais e os accesos aos portos. Por tanto,
estan as Directrices do Territorio
copiando o PEIT? A medida que con-

“Unha vez mais facemos castelos
no aire, gastamos o0s cartos e
perdemos o tempo”

templan € o incremento dos servizos
ferroviarios nas lifas actuais, da rede
de ADIF e da de FEVE. Se o goberno
galego xulga insuficientes as infraes-
truturas ferroviarias, por que non esta
a esixir mais investimento na materia,
e s6 se dedica a enfrontar as empresas
estatais coas suas obrigas e responsa-
bilidades?

Por outra banda, pensa alguén que
unha determinacién que manifesta
“posta en servizo de medidas de sequ-
ridade dos pasos a nivel" debe formar
parte dunhas Directrices de Ordena-
cion Territorial? Porén, non se mostra
neste Plan preocupacién algunha polo
desenvolvemento e crecemento da
rede ferroviaria: Lugo- Santiago ou

Obras para o tren de alta velocidade no treiro Osebe-Padron.

Lugo- Costa norte, a conexion entre os
aeroportos ou os grandes poligonos
industriais e areas loxisticas. Do que si
se preocupan é por “transformar en
vias verdes" os percorridos que even-
tualmente quedasen fora de servizo.

Estando universalmente aceptada
a carencia de boas comunicacions que
esta a sufrir o noso pais, dubida
alguén de que Galiza conte xa coa
maior e mais variada rede de vias ver-
des, naturais e artificiais, que contan
cunha lonxitude maior que a do peri-
metro do globo terraqueo (40.000
km)? En verdade, haberia que pregun-
tarlle 4 Xunta quen redacta estas
determinacions, se cofiecen Galiza, o
seu medio, o seu habitat poboacional,
as suas caracteristicas morfoloxicas e
0S seus ancestrais camifos e corredoi-
ras. Que Directrices de Ordenacidon
Territorial poden sair de quen non nos
cofece?

E, para que non se me tache de
negativo e de s6 ver os puntos negros
das DOT, é honroso recoller as duas

determinacidons que contefien aspec-
tos positivos e novidosos:

- Fomentarase a implantacion de
sistemas eficientes de transporte
colectivo de proximidade nas
rexions urbanas e nas dreas
urbanas da Corufia, Vigo, Santia-
go de Compostela, Pontevedra,
Ferrol, Lugo e Ourense, adapta-
dos ds suas necesidades.

- Estableceranse as medidas nece-
sarias para reducir o impacto
ambiental do ferrocarril, con
especial atencidn d xeracion de
ruidos e d integracion urbana e
na paisaxe.

Para rematar, preguntome se a
Xunta ten algunha competencia en
materia ferroviaria. A resposta ¢ con-
tundente: NON, grazas as sucesivas
camaras parlamentarias e Gobernos
que nos representaron e reqgularon nos
30 anos de Comunidade estatutaria.
Asi pois, seran estas directrices sobre
comunicacidns ferroviarias impostas
ao Ministerio de Fomento? Ou polo
menos, /vanse estudar ou negociar
conxuntamente coa Administracion do
Estado? Una vez mais facemos caste-
los no aire, gastamos os cartos e per-
demos o tempo. Como rapaces, ben
intencionados, pero aloucadifos.

*

nico de Obras Publicas.

cerna 25



